
 

Дарко Костовски е роден на 27 октомври 1988 година во Скопје. Тој е оженет 
со Тамара и татко на Исидора, Тодор и Калија. 

Дипломирал на Правниот факултет ”Јустинијан Први” во Скопје, насока 
политички студии во 2011 година. Градоначалникот Дарко Костовски е магистранд 
на Правниот факултет ”Јустинијан Први” во Скопје, насока применета политика и 
политички систем. 

Работната кариера ја започнува во 2014 година во Министерството за труд и 
социјална политика, како советник во кабинетот на министерот. Функцијата ја 
извршува до 2017 година. 

На локалните избори во 2013 година е избран за советник во општина Бутел 
од ВМРО-ДПМНЕ, со четиригодишен мандат. 

На парламентарните избори во 2020 година е избран за пратеник од ВМРО-
ДПМНЕ, функција што ја извршува до октомври 2021 година. 

Дарко Костовски е избран за градоначалник на општина Бутел во првиот круг 
на локалните избори, одржани на 17 октомври 2021 година. Тој повторно е избран 
за градоначалник во првиот круг на локалните избори, одржани на 19 октомври 2025 
година. 

Градоначалникот Дарко Костовски одлично зборува англиски јазик. Тој е 
селектор и тренер на македонската таеквондо репрезентација, носител на црн појас 
трет дан во олимписко таеквондо и црн појас прв дан во џудо.  

Градоначалникот две години беше дел од македонската џудо репрезентација 
и двапати државен сениорски шампион во џудо. Тој е основач и тренер на 
таеквондо клубот “Бутел”. Како тренер, достигнал многу врвни резултати со 
македонската таеквондо репрезентација. Најголем успех е освојувањето на 
сребрениот медал на олимпијадата во Токио, во 2021 година. 

 

 


